Тақырыбы: « Қазақстан Республикасының рәміздері» атты викториналық ойыны.
Мақсаты:
· Оқушыларға  Қазақстан Республикасының  рәміздері  туралы  мағлұмат беру. Елін, жерін, тілін, қазақ елінің рәміздерін құрметтеуге  тәрбиелеу.Қазақстан Республикасының  рәміздері жайында берілген мағлұматтар бойынша оқушыларды қазақ тілінде еркін сөйлеп, ойын дұрыс жеткізе білуге,викториналық ойындар арқылы ойлау,қабылдау қабілеттерін дамыту.
Көрнекілік: Қазақстан Республикасының  рәміздері.Н.Ә.Назарбаевтың портреті ,интерактивті тақта,қыйма парақшалар,сөзжұмбақ,үнтаспа (Әнұран).
Сабақтың барысы:
Ұйымдастыру кезеңі:

Сәлеметсіздер ме оқушылар сіздермен бүгінгі « Қазақстан Республикасының рәміздері» атты викториналық ойынды өткізетін ұстаздарыңыз: ЖұлдызРымбек қызы және Ғалия Әбілмәжі қызы.
Мұғалімдердің   кіріспе әңгімесі:
-Отан деген не? Отан дегеніміз –адамның туып өскен жері,туған-туысқандарымен ,жақындарымен тұратын атамекені.Қазақ елінде  тұратын  адамдардың  Отаны-Қазақстан Республикасы.
Әр елдің өзіне тән рәміздері болады.Қазақстан Республикасының рәміздерін білеміз бе?Оларды атаңдар!(Әнұран,Ту,Елтаңба)
Оқушылар кәне бәріміз орнымыздан тұрып, оң қолымызды жүрегімізге қойып,Қазақстан Республикасының мемлекеттік Әнұранын айтайық (үнтаспа).

           Қазақстан Республикасы Мемлекеттік Әнұраны.
Сөзін жазғандар: Жұмекен Нәжімеденов, Нұрсұлтан Назарбаев
Әнін жазған: Шәмші Қалдаяқов

Алтын күн аспаны,
Алтын дән даласы,
Ерліктің дастаны,
Еліме қарашы!
Ежелден ер деген,
Даңкымыз шықты ғой.
Намысын бермеген,
Қазағым мықты ғой!
Қайырмасы:
Менің елім, менің елім,
Гүлің болып егілемін,
Жырың болып төгілемін, елім!
Туған жерім менің – Қазақстаным!

Ұрпаққа жол ашқан,
Кең байтақ жерім бар.
Бірлігі жарасқан,
Тәуелсіз елім бар.
Қарсы алған уақытты,
Мәңгілік досындай.
Біздің ел бақытты,
Біздің ел осындай!
Қайырмасы: 
Менің елім, менің елім,
Гүлің болып егілемін,
Жырың болып төгілемін, елім!
Туған жерім менің – Қазақстаным!
Жұлдыз Рымбек қызы: Қазір сіздерге Ғалия Әбілмәжі қызы Қазақстан Республикасының  рәмізінің бірі ту жайында мағлұмат беріп өтеді.Мұқият тыңданыздар!         
                          Қазақстан Республикасының Мемлекеттiк туы 

Қазақстан Республикасының Мемлекеттік туы – ортасында шұғылалы күн, оның астында қалықтап ұшқан қыран бейнеленген тік бұрышты көгілдір түсті мата. Тудың сабының тұсында ұлттық өрнек тік жолақ түрінде нақышталған. Күн, оның шұғыласы, қыран және ұлттық өрнек бейнесі алтын түстес.Тудың ені мен ұзындығының арақатынасы 1:2.Қазақстан Республикасы Мемлекеттік туының біркелкі көгілдір түсі бірігу идеясын білдірумен қатар, әрқашанда бейбітшіліктің, тыныштық пен жарқын болашақтың белгісі саналатын бұлтсыз ашық аспанды еске салады.Геральдика тілінде көк түс пен оның реңктері адам бойындағы адалдық, тазалық, үміт сияқты қасиеттерге сәйкес келеді. Шұғылалы алтын күн тыныштық пен байлықты бейнелесе, дала бүркіті қазақстандықтар ұғымында дарқандық пен қырағылық, биіктік белгісі.Қазақстан Республикасы Мемлекеттік туының авторы         Шәкен Ниязбеков.
Мырзаханова Ғалия: Қазір сіздерге  Жұлдыз Рымбек  қызы  Қазақстан Республикасының  рәмізінің бірі Елтаңба  жайында мағлұмат беріп өтеді.Мұқият тыңданыздар!      
          Қазақстан Республикасының Мемлекеттiк елтаңбасы.

Қазақстан Республикасының Мемлекеттік елтаңбасы - дөңгелек нысанды және көгілдір түс аясындағы шаңырақ (киіз үйдің жоғарғы күмбез тәрізді бөлігі) түрінде бейнеленген, шаңырақты айнала күн сәулесіндей тарап уықтар шаншылған. Шаңырақтың оң жағы мен сол жағында аңыздардағы қанатты пырақтар бейнесі орналастырылған. Жоғарғы бөлігінде – бес бұрышты көлемді жұлдыз, ал төменгі бөлігінде «Қазақстан» деген жазу бар. Жұлдыздың, шаңырақтың, уықтардың, аңыздардағы қанатты пырақтардың бейнесі, сондай-ақ «Қазақстан» деген жазу – алтын түстес.Қазақстан Республикасының Мемлекеттік елтаңбасының негізіне шаңырақ салынған. Ол елтаңбаның жүрегі іспеттес.Шаңырақ әлемнің біртұтастығын, мемлекеттің бастауы отбасы ошағын бейнелейді. Қанатты тұлпар мәңгілік өмір, шексіз даму және Қазақстан секілді бір шаңырақ астында өмір сүріп жатқан халықтардың рухани байлығының белгісі. Қанатты тұлпар болашаққа үміт артар жас ұрпақтың арманы, самғау биігі.Елтаңба төбесінде бес бұрышты жұлдыз бар. Әр адамның өмірінде жол көрсетер өз жұлдызы болады. Мемлекеттің де осындай жұлдызы болуы керек.Қазақстан Республикасы Мемлекеттік елтаңбасының авторлары сәулетшілер Шота Уәлиханов пен Жандарбек Мәлібеков.
Мырзаханова Ғалия: « Қазақстан Республикасының рәміздері» атты викториналық ойынының сұрақтары 20  сұрақтан тұрады.Ойынның шарты бойынша әрбір дұрыс жауап берген оқушыға көк түсті жалау,ал қате берілген жауапқа сары түсті күннің белгісі беріледі. Қане осы сұрақтарға дұрыс, белсене жауап бере отырып, ұпай санын көптеу алуға тырысайық! (интерактивті тақтаны пайдалана отырып өткізу).
« Қазақстан Республикасының рәміздері» атты викториналық ойынының сұрақтары :
1.Рәміздер қай жылы  қабылданды?(1992жылы)

2.Қазақстан Республикасының рәміздеріне нелер жатады?(Әнұран,Ту,Елтаңба).

3.Әнұранның сөзін кімдер жазған?( Жұмекен Нәжімеденов, Нұрсұлтан Назарбаев).

4.Әнұранның әнін кім жазған?( Шәмші Қалдаяқов).

5.Рәміз сөзі қалай аударылады?(символика).

6.Тұңғыш елбасымыз кім?( Нұрсұлтан Әбішұлы Назарбаев).
7.Тудың авторы кім?( Шәкен Ниязбеков).

8.Ту қандай түсті?(көгілдір).

9.Елтаңбаның авторы кім?( Шота Уәлиханов пен Жандарбек Мәлібеков).

10.Ата Заң сөзінің аудармасы қалай?(конституция).

11.Қазақстан қандай мемлекет?(Егеменді,тәуелсіз мемлекет).

12.Әнұран сөзі қалай аударылады?(гимн).

13.Мемлекеттік тіл?(Қазақ тілі).

14.Тұңғыш елбасы күні қашан?(1-ші желтоқсан)

15.Ту сөзінің аудармасы қалай? (флаг).

16.Ата Заң қай жылы, қай айда қабылданды?(1995жылы,30-шы тамыз)

17.Тәуелсіздікті қай жылы, қай айда алдық?(1991жылы,16-шы желтоқсанда)

18.Халық сөзінің аудармасы қалай?(народ).

19.Елбасы сөзінің аудармасы қалай?(президент).

20.Тарих сөзінің аудармасы қалай аталады(история).

Жұлдыз Рымбек қызы:  Қазақстан Республикасының рәміздеріне байланысты берілген  6 өлең шумақтарын мәнерлеп,дұрыс екпінде  оқи білген оқушыға  көк түсті жалау,ал  төмен екпінде оқылған жауапқа сары түсті күннің белгісі беріледі.
Біздің ту

1.Айнымайды аспаннан

Біздің тудың бояуы.

Оны халық қашан да

Биікке іліп қояды.

2. Көк аспанда – қызыл күн,

Көк аспанда – жас қыран.

Естілгендей біздің үн

3. Сол ғарыштың астынан.

Туымызға жас туған

Біз қарамай өтпейміз.

Сол көк тудың астында

Көгереміз, көктейміз.

( Т.Молдағалиев.)
«Әнұран»
4.Әнұраным-жан ұраным

Айтар әнім,сөйлер сөзім.

Туған жерім-сағынарым,

Жүрсем егер дүние  кезіп.

Туымыздың  көне күнін,

Даламыздың байтақ үнін ,

Ол әні ғой   жүрегімнің

Мың қайталап  айтам мұны.

«Елтаңба»

5.Қатар  шапқан қос тұлпар,

Ай астында қазақ үй,

Қалықтаған жас сұңқар

Шарықтаған таза күй.

6.Бұл таңбасы  елімнің

Елдігімнің белгісі,

Мұнда да бар ерлігім,

мұндада бар жер күші.
Мырзаханова Ғалия: -Балалар Отан туралы қандай мақал-мәтелдер білеміз?
 «Отан-оттан да ыстық» «Туған  жердің  топырағы да ыстық» «Отан әркімнің ары,ожданы». Дұрыс айтылған мақалға көк түсті жалау,ал  қате айтылған жауапқа сары түсті күннің белгісі беріледі.
Жұлдыз Рымбек қызы: Қазақстан, Қазақстан Республикасының рәміздеріне байланысты сөзжұмбақты шешейік. Дұрыс жазылған жауапқа  көк түсті жалау,ал  қате жазылған  жауапқа сары түсті күннің белгісі беріледі.

1.Ұлт
2.Қазақстан Республикасының мемлекеттік рәмізі.

3.Көктем мерекесі(ай аты).

4.Қазақтың ұлы ақыны.

5.Космодром (аудармасы)
6.Қазақстанның астанасы.

7. Қазақстан Республикасының мемлекеттік рәмізі.

8.Қазақстандағы теңіз.

9. Қазақстан Республикасының мемлекеттік рәмізі.

« Қазақстан Республикасының рәміздері» атты викториналық ойынының қорытындысы бойынша жүргізілген мынандай шараларға: сұрақтарға дұрыс жауап беруде,Қазақстанның рәміздері жайында берілген өлең шумақтарын жоғары екпінде мәнерлеп оқуда,отан туралы мақал-мәтелдерді айтуда,сөзжұмбақты дұрыс шешіп бүгіргі күнгі викториналық ойынға белсене қатысқандары үшін        сынып I-ші орынды иеленді.
« Қазақстан Республикасының рәміздері» атты викториналық ойынының қорытындысы бойынша жүргізілген мынандай шараларға: сұрақтарға толық жауап бермеуде,Қазақстанның рәміздері жайында берілген өлең шумақтарын төмен екпінде мәнерлеп оқуда,отан туралы мақал-мәтелдерді айтуда қателіктер жіберуде ,сөзжұмбақты  жартылай  шешіп бүгіргі күнгі викториналық ойынға орта дәрежеде  қатысқандары 
үшін        сынып II-ші орынды иеленді.
« Қазақстан Республикасының рәміздері» атты викториналық ойын ретінде алынған  шағын сынып сағатты аяқтаймыз.

Сау болыңыздар!
Көгереміз көктейміз -,деп отыра біз бүгіргі күнге арналған шағын сынып сағатты аяқтаймыз.
